
Коми Республикаса Ичöт нобелевскöй премияса лауреатъясӧн лоины 24 велӧдчысь да 28 велӧдысь

«Зэв нимкодь сетны наградаяс тайӧ конкурсын вермысьяслы Том йӧзлӧн воӧ да аддзыны тані енбиа да водзмӧстчысь челядьӧс. Ті - миян аскиа олысьяс, страналӧн аскиа олысьяс. Торйöн ошкана кывъяс велӧдысьяслы, налы, кодъяс пуктӧны ыджыд пай миян челядь быдтӧмӧ. Тайӧ конкурсын участвуйтӧмыс тіян пиысь уналы — тайӧ ыджыд вермӧмъяс шедӧдӧмын подув. Чайта, мый тіян енбиалунныд да тӧдӧмлунъясныд сетасны республикалы да страналы ыджыд пӧльза», - висьталіс кыпыд церемония вылын Коми Республикаса Юралысь Вячеслав Гайзер.

Сідзжӧ республикаса Юралысь аттьӧаліс уджъёртъясӧс - «Нобель Ойл» компанияӧс да компанияса президент Григорий Гуревичӧс «бур водзмӧстчӧмысь, мый талун бура сӧвмӧ канму тшупöд вылын».
*** Коми Республикаын Ичöт нобелевскöй премия сетiсны «Нобель Ойл» компаниялöн водзмöстчöм серти. 2010 вося моз тöлысь 25 лунö Коми Республикаса Юралысь Вячеслав Гайзер да компанияса президент Григорий Гуревич кырымалiсны артмöдчöм сы йылысь, медым отсавны енбиа том йöзлы да найöс велöдысьяслы. «Коми Республикаса Ичöт нобелевскöй премия» лöсьöдöма сы могысь, медым йöз водзын да сьӧмӧн ошкыны Коми Республикаын велöдан учреждениеясса велöдчысьясöс, кодъяс босьтiсны ыджыд вермöмъяс велöдчöмын, туялан, творческöй уджын да спортын.

